
. DISPOSICIONS XERAIS

XEFATURA DO ESTADO

1640 Lei orgéanica 3/2011, do 28 de xaneiro, pola que se modifica a Lei organica
5/1985, do 19 de xurio, do réxime electoral xeral.

JUAN CARLOS |
REI DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei organica.

PREAMBULO

A Lei organica de partidos politicos foi unha lei de fortalecemento democratico e un dos
mais notables exemplos de compromiso en defensa e consolidacién do noso réxime de
liberdades, pois estableceu que os partidos politicos, sendo configurados como unha peza
medular no noso sistema, debian respectar na sua actuacién o método democratico para
defender as suas ideas e obxectivos. A sua aplicacion comportou a ilegalizacién de partidos
que xustificaban a violencia como método e que estaban en conivencia ou servian de
instrumento a organizacions terroristas para prolongar politica e socialmente o terror, a
ameaza, a intimidacién ou a extorsion.

Pola sua vez, coa finalidade de excluir durante o proceso electoral as candidaturas
fraudulentas sucesoras de partidos ilegalizados, introduciu na Lei organica 5/1985, do 19
de xufio, do réxime electoral xeral, unha reforma articulada ao redor de duas medidas: a
prohibicién de presentar candidaturas para «as agrupaciéns de electores que, de feito,
vefian continuar ou suceder a actividade dun partido politico declarado xudicialmente ilegal
e disolto, ou suspendido» (artigo 44.4 LOREX); e a lexitimacién do Goberno e do Ministerio
Fiscal para faceren efectiva esta prohibicion, mediante o recurso contra a proclamacién de
tales candidaturas ante a sala do artigo 61 do Tribunal Supremo (artigo 49.5 LOREX).

Hoxe, case nove anos despois, a vista da experiencia acumulada, desde a conviccion
moral e politica de que a democracia pode, cos resortes do Estado de dereito, dotarse de
instrumentos xuridicos para a sta defensa, e tendo en conta a doutrina do Tribunal
Supremo, do Tribunal Constitucional e do Tribunal Europeo de Dereitos Humanos,
considérase conveniente reformar determinados preceptos da lei electoral para evitar que
formaciéns politicas ilegais ou aqueles que xustifican ou apoian a violencia terrorista
poidan utilizar novas vias para, fraudulentamente, concorreren a futuros procesos electorais
€ obteren representacion institucional.

Paraiso, en primeiro lugar, ampliase aos partidos, federaciéns e coalicions a prohibicion
de presentar candidaturas que de feito sexan sucesoras ou continuadoras da actividade
dun partido ilegalizado e, en consonancia con iso, ampliase tamén a lexitimacién do
Goberno e do Ministerio Fiscal no recurso contencioso-electoral paraimpugnar candidaturas
presentadas por partidos, federacions ou coalicibns, ademais das presentadas por
agrupacions de electores, actualmente previstas na lei.

En segundo lugar, posibilitase a impugnacion de candidaturas durante a campafa
electoral, ampliando, tanto o prazo de presentacion do recurso (ata o cuadraxésimo cuarto
dia posterior ao da convocatoria das elecciéons), como o prazo para que o Tribunal
Constitucional resolva os eventuais recursos (que coincidira co ultimo dia da campafa
electoral).

Tamén se prevé a posibilidade de que, desde a votacién ata a proclamacién de electos,
o Goberno, a través da Avogacia do Estado, e o Ministerio Fiscal soliciten, ante a Sala
Especial do Tribunal Supremo do artigo 61 da LOPX, a suspension cautelar da proclamacion
de electos pertencentes a candidaturas presentadas por partidos ou por federacions ou

coaliciéns integradas por partidos contra os cales vaian promover un procedemento de
ilegalizacion ou un incidente de execucién de sentenza de ilegalizacién nos quince dias
seguintes.

Complementariamente introdlcese, en todas as modalidades de procesos electorais,
unha nova causa de incompatibilidade sobrevida, que concorrera nos representantes
electos de candidaturas presentadas por partidos, ou por federaciéns ou coaliciéons de
partidos declarados posteriormente ilegais por sentenza xudicial firme, salvo que
voluntariamente e de modo expreso e indubidable rexeiten as causas que motivaron a
ilegalizacion da formacion baixo cuxa lista concorreron as eleccions.

Noutra orde de cousas, e para garantir o funcionamento normal das entidades locais
cando non sexa posible cubrir as vacantes xeradas por falecemento, incapacidade ou
renuncia dos concelleiros e dos seus suplentes, e ante a negativa dos cidadans a ocupar
as ditas vacantes de acordo co sistema actualmente previsto, modificase a lei para
encomendarlles a xestion ordinaria destes municipios aos érganos que tefian atribuida a
competencia sobre réxime local segundo os respectivos estatutos de autonomia e as leis
basicas do Estado.

Artigo Unico. Modificacién da Lei organica 5/1985, do 19 de xufio, do réxime electoral
xeral.

A Lei organica 5/1985, do 19 de xufio, do réxime electoral xeral, modificase nos
seguintes termos:

Un. Aletra b) do punto 2 do artigo 6 queda redactada do seguinte modo:
2. Soninelixibles:

«b) Os condenados por sentenza, ainda que non sexa firme, por delitos de
rebelién, de terrorismo, contra a Administracion publica ou contra as institucions do
Estado cando esta establecese a pena de inhabilitacion para o exercicio do dereito
de sufraxio pasivo ou a de inhabilitacion absoluta ou especial ou de suspension para
emprego ou cargo publico nos termos previstos na lexislacion penal.»

Dous. Incluese un punto 4 no artigo 6 coa seguinte redaccion:

«4. As causas de inelixibilidade son tamén de incompatibilidade. As causas de
incompatibilidade rexeranse polo disposto para cada tipo de proceso electoral.

En todo caso, seran incompatibles as persoas electas en candidaturas
presentadas por partidos ou por federacions ou coalicions de partidos declarados
ilegais con posterioridade por sentenza xudicial firme, asi como os electos en
candidaturas presentadas por agrupacions de electores declaradas vinculadas a un
partido ilegalizado por resoluciéon xudicial firme. Aincompatibilidade producira efecto
no prazo de quince dias naturais, desde que a Administracién electoral permanente
lle comunique ao interesado a causa de incompatibilidade, salvo que este formule,
voluntariamente, ante a dita Administracion unha declaracién expresa e indubidable
de separacién e rexeitamento respecto das causas determinantes da declaracién
de ilegalidade do partido politico ou do partido integrante da federacion ou coalicién
en cuxa candidatura tiver resultado electo; ou, de ser o caso, do partido ao cal se
declarase vinculada a agrupacién de electores en cuxa candidatura tiver resultado
electo.

Se durante o exercicio do mandato ao cal accedese tras ter explicitado a dita
declaracion, a persoa electa se retractase desta, por calquera medio, ou mostrase
contradicion, a través de feitos, omisidns ou manifestacions, respecto do seu contido,
quedara definitivamente incursa na causa de incompatibilidade regulada neste
punto. A incompatibilidade producira efecto a partir da notificacion realizada para o
efecto pola Administracion electoral permanente, por si ou por instancia do Goberno,
a través da Avogacia do Estado, ou do Ministerio Fiscal.

Nos supostos previstos nos dous paragrafos anteriores, o afectado e, de ser o
caso, o Goberno, a través da Avogacia do Estado, e o Ministerio Fiscal poderan
interpor recurso ante a Sala Especial do Tribunal Supremo regulada no artigo 61 da
Lei organica do poder xudicial, nos prazos previstos no artigo 49 desta lei.

O mesmo réxime de incompatibilidade se aplicara aos integrantes da candidatura
da formacion politica declarada ilegal que sexan chamados a cubrir o escano
vacante, incluidos os suplentes.»

Tres. O punto 5 do artigo 41 queda redactado do seguinte modo:

«5. Os representantes de cada candidatura poderan obter dentro dos dous
dias seguintes ao da proclamacién da sua candidatura unha copia do censo do
distrito correspondente, ordenado por mesas, en soporte apto para o seu tratamento
informatico, que podera ser utilizado exclusivamente para os fins previstos nesta lei.
Alternativamente os representantes xerais poderan obter nas mesmas condiciéns
unha copia do censo vixente dos distritos onde o seu partido, federacién ou coalicion
presente candidaturas. Asi mesmo, as xuntas electorais de zona disporan dunha
copia do censo electoral utilizable, correspondente ao seu ambito.

As xuntas electorais, mediante resolucion motivada, poderan suspender
cautelarmente a entrega das copias do censo aos representantes antes citados
cando a proclamacién das suas candidaturas fose obxecto de recurso ou cando se
considere que poderian estar incursas nalgunha das circunstancias previstas no
artigo 44.4 desta lei.»

Catro. O punto 4 do artigo 44 queda redactado do seguinte modo:

«4. Entodo caso, os partidos politicos, as federacions ou coaliciéns de partidos
€ as agrupacions de electores non poderan presentar candidaturas que, de feito,
vefnan continuar ou suceder a actividade dun partido politico declarado xudicialmente
ilegal e disolto, ou suspendido. Para estes efectos, terase en conta a similitude
substancial das suas estruturas, organizacién e funcionamento, das persoas que os
compoiien, rexen, representan, administran ou integran cada unha das candidaturas,
da procedencia dos medios de financiamento ou materiais, ou de calquera outra
circunstancia relevante que, como a sua disposicién a apoiar a violencia ou o
terrorismo, permitan considerar a dita continuidade ou sucesién.»

Cinco. O punto 5 do artigo 49 queda redactado do seguinte modo:

«5. Os recursos previstos neste artigo seran de aplicacion aos supostos de
proclamacién ou exclusion de candidaturas presentadas polos partidos, federacions,
coalicions e agrupaciéns de electores aos cales se refire o punto 4 do artigo 44
desta lei organica, coas seguintes excepcions:

a) O recurso previsto no punto primeiro deste artigo interporase ante a Sala
Especial do Tribunal Supremo regulada no artigo 61 da Lei organica do poder
xudicial.

b) Estaran tamén lexitimados para a interposicion do recurso os que o estean
para solicitar a declaracion de ilegalidade dun partido politico, conforme o disposto
no punto 1 do artigo 11 da Lei organica de partidos politicos, e teran dereito de
acceso a documentaciéon que conste en poder das xuntas electorais.

c) Sedurante a campafia electoral as partes lexitimadas para interpor o recurso
tivesen cofiecemento de circunstancias que, conforme o artigo 44.4 desta lei,
impiden a presentacién de candidaturas, o recurso poderase interpor ata o
cuadraxésimo cuarto dia posterior ao da convocatoria, e a Sala Especial do Tribunal
Supremo debera resolver dentro do terceiro dia a partir da interposicion.

Neste suposto, non resultara de aplicacion a prohibicién de fabricacion das
papeletas da candidatura afectada prevista no artigo 71.2.»

Seis. Incluese un punto 4 bis no artigo 108 coa seguinte redaccion:

«4 bis. Desde a votacion ata a proclamacion de electos, o Goberno, a través
da Avogacia do Estado, e o Ministerio Fiscal poderan presentar, ante a Sala Especial
do Tribunal Supremo do artigo 61 da Lei organica do poder xudicial, un escrito
motivado en que se anuncie a presentacion, nun prazo non superior a quince dias,
da demanda de ilegalizacion ou do incidente de execucién previstos nos artigos 11
e 12.3 daLeiorganica 6/2002, de partidos politicos, solicitando a suspension cautelar
da proclamacion dos electos que concorresen nas candidaturas do partido afectado
ou nas federacions ou coalicions por el integradas. Asi mesmo, poderan solicitar a
suspension cautelar da proclamacion dos electos que concorresen en candidaturas
presentadas por agrupacions de electores que poidan estar vinculadas ao partido
contra o cal se dirixa a demanda de ilegalizacién ou o incidente de execucion, ou a
un partido declarado ilegal por resoluciéon xudicial firme. A Sala resolvera sobre a
suspension nos dous dias seguintes ao da presentacion do dito escrito.

Unha vez presentada a demanda ou instado o incidente, a Sala, ao resolver o
tramite de admisién, pronunciarase sobre a continuidade ou non da suspension
cautelar ata a finalizacion do procedemento. Prorrogada a suspensién, se a
resolucion que pofa fin ao procedemento declarase a ilegalizacion do partido ou a
sua condicion de sucesor doutro ilegalizado, declarard tamén a non proclamacion
dos electos que concorresen nas suas candidaturas ou nas de federacions ou
coalicions por el integradas. O pagamento das subvenciéns a que se refire o
artigo 127.2 non procedera mentres subsista a medida de suspension adoptada e
so se efectuarase aresolucion que pofafinao procedemento xudicial € desestimatoria
da demanda de ilegalizacién ou do incidente de execucion.

En calquera momento do mandato electoral dos electos en candidaturas
presentadas por agrupacions de electores, o Goberno, a través da Avogacia do
Estado, e o Ministerio Fiscal poderan presentar, ante a Sala Especial do Tribunal
Supremo do artigo 61 da Lei organica do poder xudicial, a demanda ou o incidente
de execucion previstos nos artigos 11 e 12.3 da Lei organica 6/2002, de partidos
politicos, solicitando que se declare a vinculacién das ditas agrupacions cun partido
ilegalizado ou co partido cuxa ilegalizacion se pretende.»

Sete. Incluese unha letra f) no punto 2 do artigo 155 coa seguinte redaccion:

«f) Os deputados e senadores electos en candidaturas presentadas por
partidos ou por federacidons ou coalicibns de partidos declarados ilegais con
posterioridade por sentenza xudicial firme e os electos en candidaturas presentadas
por agrupacions de electores declaradas vinculadas a un partido ilegalizado por
resolucién xudicial firme.»

Oito. Incliese un punto 5 no artigo 155 coa seguinte redaccion:

«5. Cando a causa de incompatibilidade sexa a prevista no punto 2.f),
aplicarase o disposto no artigo 6.4 desta lei.»

Nove. Incluese unha letra €) no punto 2 do artigo 178 coa seguinte redaccion:

«e) Os concelleiros electos en candidaturas presentadas por partidos ou por
federacidons ou coalicidns de partidos declarados ilegais con posterioridade por
sentenza xudicial firme e os electos en candidaturas presentadas por agrupacions
de electores declaradas vinculadas a un partido ilegalizado por resolucién xudicial
firme.»

Dez. O punto 3 do artigo 178 queda redactado do seguinte modo:

«3. Cando se produza unha situacion de incompatibilidade, os afectados
deberan optar entre a renuncia a condicién de concelleiro ou 0 abandono da situacién
que, de acordo co establecido no punto anterior, dea orixe areferidaincompatibilidade.

Cando a causa de incompatibilidade sexa a prevista no punto 2.e) deste artigo,
aplicarase o disposto no artigo 6.4 desta lei.»

Once. Incliese un segundo paragrafo no punto 3 do artigo 182 coa seguinte
redaccion:

«[...]

Cando resulte imposible conformar a comisién xestora, a deputacioén provincial
ou, de ser o caso, 0 6rgano competente da comunidade auténoma, asumira
directamente a xestion ordinaria da entidade local, e non podera adoptar acordos
para os cales se requira unha maioria cualificada.»

Doce. Incluese unha letra e) no punto 1 do artigo 203:

«e) Osdeputados provinciais electos en candidaturas presentadas por partidos
ou por federaciéns ou coalicions de partidos declarados ilegais con posterioridade
por sentenza xudicial firme e os electos en candidaturas presentadas por agrupacions
de electores declaradas vinculadas a un partido ilegalizado por resolucién xudicial
firme.»

Trece. O punto 2 do artigo 203 queda redactado do seguinte modo:

«2. Cando se produza unha situacion de incompatibilidade, os afectados
deberan optar entre a renuncia ao posto de deputado provincial ou o abandono da
situacién que, de acordo co establecido no punto anterior, dea orixe a referida
incompatibilidade. Cando a causa de incompatibilidade sexa a prevista no punto 1.e),
aplicarase o disposto no artigo 6.4 desta lei.»

Catorce. O artigo 209 queda redactado do seguinte modo:

«Artigo 209. Respecto a réximes autonomicos e forais.

O regulado neste capitulo enténdese sen prexuizo do respecto aos réximes
especiais autonémicos e forais, sendo en todo caso aplicable a eles o disposto nos
artigos 6.4 e 203.1.€) desta lei.»

Quince. Incliese unha letra €) no punto 2 do artigo 211 coa seguinte redaccion:

«e) Osdeputados ao Parlamento Europeo electos en candidaturas presentadas
por partidos ou por federacidons ou coalicions de partidos declarados ilegais con
posterioridade por sentenza xudicial firme e os electos en candidaturas presentadas
por agrupacions de electores declaradas vinculadas a un partido ilegalizado por
resolucion xudicial firme.»

Dezaseis. O punto 3 do artigo 211 queda redactado do seguinte modo:

«3. Nos supostos das letras c) e d) do punto anterior, a incompatibilidade
resolvese a favor da condicion parlamentaria adquirida en ultimo termo. Cando a
causa de incompatibilidade sexa a prevista no punto 2.e), aplicarase o disposto no
artigo 6.4 desta lei.»

Disposiciéon derradeira primeira.

Modificanse os puntos 3 e 7 do artigo 11 da Lei organica 6/2002, do 27 de xufo, de
partidos politicos, que teran a redaccion seguinte:

«3. A Sala procedera inmediatamente ao emprazamento do partido politico
afectado e, de ser o caso, das persoas electas en candidaturas presentadas por
agrupacions de electores, dandolles traslado da demanda, para que poidan
comparecer ante ela no prazo de oito dias. Unha vez comparecidos na debida forma
ou transcorrido o prazo correspondente sen telo realizado, a Sala analizara a

admision inicial da demanda e podera inadmitir esta mediante auto de concorrer
algunha das seguintes causas:

a) Que fose interposta por persoa non lexitimada ou non debidamente
representada.

b) Que manifestamente non se cumpran os requisitos substantivos ou de
forma para a sta admision.

¢) Que a demanda careza manifestamente de fundamento.

A apreciacion da concorrencia dalgunha das causas indicadas poraselles de
manifesto as partes para que poidan formular alegacions sobre ela no prazo comun
de dez dias.»

«7. A sentenza ditada pola Sala Especial do Tribunal Supremo, que podera
declarar a disolucion do partido politico ou desestimar a demanda, non sera obxecto
de ninguin recurso sen prexuizo, de ser o caso, do recurso de amparo ante o Tribunal
Constitucional, e serd executiva desde o momento da sua notificacion. De se
decretar a disolucion, a Sala ordenara a cancelacion da correspondente inscricién
rexistral, e a resolucién producira os efectos que se determinan no artigo seguinte
desta lei organica. De ser o caso, a sentenza declarara tamén a existencia ou non
de vinculacion co partido politico ilegalizado das candidaturas presentadas polas
agrupacions de electores. De se desestimar a demanda, esta s6 se podera volver
reiterar de se presentaren ante o Tribunal Supremo novos elementos de feito,
suficientes para realizar valoracidns sobre a actividade ilegal dun partido diferentes
as xa contidas na sentenza.»

Disposicion derradeira segunda. Modificacién do Coédigo penal.

Corrixense os seguintes artigos e puntos da Lei organica 10/1995, do 23 de novembro,
do Cadigo penal, na redaccion dada pola Lei organica 5/2010, do 22 de xufio.

1. No artigo 131.1 suprimese o seguinte paragrafo: «Os delitos de calumnia e inxuria
prescriben ao ano».

2. No punto 7 do artigo 197 substitiese o inciso «mencionados no punto 5» por
«mencionados no punto anterior».

3. No artigo 288.1 incluese a referencia ao artigo 284 entre as referencias aos
artigos 282 bis e 286 bis.

4. No punto 1 do artigo 570 quater substitiese o inciso «este capitulo» por «este
capitulo e o seguinte» e o inciso «do artigo 31 bis» por «dos artigos 33.7 € 129».

Disposicion derradeira terceira. Entrada en vigor.

Esta lei entrara en vigor o dia seguinte ao da sua publicacion no «Boletin Oficial del
Estado».

Por tanto,
Mando a todos os espaniois, particulares e autoridades, que cumpran e fagan cumprir
esta lei organica.

Madrid, 28 de xaneiro de 2011.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

